
ШАРТНОМА FN-TS-HB-uz  № _____________
Кредитга сотиб олинаётган махсус техника воситаларининг суғуртаси 
_________ шахар






                                 «___» ______ 20__ й.
Умумий суғурта тармоғида суғурта фаолиятини амалга ошириши учун 2022 йил "25" февралда берилган                           СФ № 00052-сонли Ўзбекистон Республикаси Молия Вазирлигининг Лицензиясига ва Уставига биноан                       “TEMIRYO‘L-SUG‘URTA” Акциядорлик жамияти суғурта компаниясининг номидан Низом ва 20__ йил «__» ______ № ___ - сонли Бош Ишончнома асосида харакат қилувчи __________ вилоят филиали директори _________ (кейинги ўринларда "Суғурталовчи" деб аталади), _________________________ номидан харакат қилувчи __________________ (кейинги ўринларда Суғурта қилдирувчи деб аталади), ва ______ асосида харакат қилувчи___________________ рахбари ________________, (кейинги ўринларда Қарз олувчи деб аталади), кейинги ўринларда сугурта шартномаси буйича Томонлар деб хам аталади, ушбу Шартномани куйидагича туздилар:
ДЕКЛАРАЦИЯ:
	Кредит шартномаси:
	_____________________________

	Кредит миқдори:
- мақсади
- фоиз ставкаси
	_____________________________ сум
_____________________________

___%

	Кредит муддати:
Сотиб олинаётган махсус техника воситасининг қиймати
	«___»______ 20___й. дан.  «___» ______ 20__ й. гача.
_________________ сум

	Кредит буйича таъминотлар:
	1. Қарздорнинг пуллик депозити  _____________ сум.
2. Гаровгача «кредит қайтмаслик» Полиси ______________ сум
3. Сотиб олинган махсус техника гарови _____________ сум
4. __________________________________________________

	Шартнома буйича шартсиз франшиза:
	___  %  суғурта пулидан

	Суғурта муддати:
	 «___»______ 20___й. дан.  «___» ______ 20__ й. гача.
Суғурталовчи фақат суғурта Полисида кўрсатилган муддат ичида содир бўлган суғурта ходисалар бўйича жавобгардир.

	“Кредит қайтмаслик” қалтислиги бўйича белгиланган Кутиш даври:
	“Кредит қайтмаслик” Полиси тугагандан сўнг 30 (ўттиз) кун.



АТАМАЛАР
Агар алоҳида келишилмаган бўлса, мазкур шартномада ишлатилган атамалар куйдаги маъноларни англатади:
Суғурта шартномаси – суғурталовчи билан суғурта қилдирувчи ўртасидаги ёзма шартнома ва унинг иловалари бўлиб, унга кўра суғурталовчи суғурта ходисаси содир бўлганда суғурта қилдирувчига суғурта товонини тўлаш мажбуриятини олади. Қуйидаги шартнома бўйича махсус техника сотиб олингунча “кредит кайтмаслик” қалтислиги суғурталанади, сотиб олиб гаровга қўйилгандан сўнг эса автранспорт воситасининг ўзи суғурталанади.
Суғурта Полиси – суғурта шартномаси тузилганлигини ва суғурталовчининг мажбуриятлари кучга кирганлигини тасдиқловчи хужжат. Бу хужжат суғурта мукофоти суғурталовчига тўлангандан кейин суғурта қилдирувчига берилади.

Суғурта пули – суғурта шартномасининг 1-сонли иловасида белгиланган ва шартнома бўйича суғурталовчининг суғурта қилдирувчи олдидаги мажбуриятларини энг юқори хажмини ифодаловчи пул маблағлари суммаси.
Суғурта мукофоти – суғурта шартномасининг 1-сонли иловасида белгиланган тартиб ва муддатларда суғурталовчига тўлаши шарт бўлган суғурта хақи.

Суғурта товони – суғурта шартномасида келтирилган суғурта ходисаси содир бўлганда, суғурта қилдирувчининг зарарини қоплаш учун суғурталовчи томонидан суғурта пули доирасида тўланадиган пул маблағлари суммаси.

Суғурта ходисаси – суғурта шартномасида кўзда тутилган ва содир бўлган ходиса. Ушбу ходиса содир бўлганда суғурталовчи суғурта қидирувчига (наф олувчига) суғурта товони тўлашни ўз зиммасига олади.
Кредит шартномаси – Декларацияда кўрсатилаган шартнома. Шу шартнома асосида суғурта қилдирувчи (Банк) қарздорга маълум вақтга қарзга пул маблағларини беради.

Зарар – Қарздор томонидан ўз мажбуриятларини кредит шартномаси бўйича суғурта ходисаси натижасида бажармаганлиги сабабли суғурта қилдирувчи томонидан йўқотилган пул маблағлари.

Қарздор – Декларацияда кўрсатилган жисмоний ёки юридик шахс. Бу шахс суғурта қилдирувчидан кредит шартномаси асосида махсус техника сотиб олиш учун қарз олади.

Кутиш даври – Декларацияда кўрсатилган ва шу шартномада келтирилган “кредит кайтмаслик” қалтислиги туфайли вужудга келган хар қандай зарарни қоплаш олдидан тугаши керак бўлган, тўлов санасидан бошлаб хисобланадиган узлуксиз календар кунлари сони.
Кредитни тегишли даражада бериш – Кредит шартномасининг шартлари ва муддатларига мувофиқ Қарз олувчига пул маблағларни бериш, агар:
а)
ажратилган пул маблағлари (кредит) Қарз олувчи томонидан Кредит шартномасининг шартлари ва муддатларига биноан қабул қилиб олинган бўлса;

б)
сугурта шартномаси амалда бўлган даврда пул маблағлари (кредит) Қарз олувчига берилган бўлса.

Кредит даври – Декларацияда кўрсатилган давр. Шу давр ичида кредит шартномаси бўйича қарздор олган пул маблағларини суғурта қилдирувчига қайтариш мажбуриятини олади.

Суғурта даври – суғурта шартномаси амал қиладиган давр. Суғурталовчи суғурта полисида кўрсатилган суғурта даврида содир бўлган суғурта ходисалари бўйича мажбуриятларга эга бўлади.
Гаровгача бўлган давр – “кредит қайтмаслиги” бўйича суғурта шартномасининг амал қилиш даври. Шу давр ичида қарздор кредит шартномасига кўра кредит хисобидан сотиб олинаётган махсус техника воситасини расмийлаштириб гаровга қўйиши шарт.
Махсус техника деганда қурилишда, йўл-қурилиш ишларида, ер қазишда, карьерларда, конларда, қишлоқ хўжалигида ва коммунал сохасида ишлатиладиган махсус техника ва механизмлар тушунилади (бульдозерлар, самосваллар, экскаваторлар, грейдерлар, бетон қоришмаларини аралаштирувчи механизмлар, компрессорлар, тракторлар, цемент ташувчи, сув қуйувчи машиналар, катоклар, асфальт ётқизувчи машиналар, ер қазиш ва бурғилаш машиналари, камбайнлар, ўроқлар, культиваторлар, сеялкалар, чиқиндилдарни ташувчи ва тозалаш техникалар, авария-таъмирлаш хизматларнинг автоуловлари)
Тўлов санаси – кредит шартномаси асосида қарздор томонидан сотиб олинган махсус техника суғурта қилдирувчи фойдасига гаровга қўйилиши шарт бўлган сана.
Шартсиз Франшиза – суғурталовчи томонидан хар қандай холатда тўланмайдиган зарарни маълум бир миқдори.

1.  ШАРТНОМА  ПРЕДМЕТИ
1.1. Шартномада келишилган тўлов (Суғурта мукофоти) учун Суғурталовчи шартномада келтирилган ҳодиса (Суғурта ходисаси) натижасида Суғурта қилдирувчига етказилган зарарни шартномада келишилган пул (Суғурта пули) ҳажмида қоплаш (Суғурта товонини тўлаш) мажбуриятини олади. Ушбу шартнома ва унинг иловалари тегишли Анкета-аризага асосланган холда тузилган бўлиб, улар шартноманинг ажралмас қисми деб тан олинади. Суғурта қилдирувчи тақдим этилган Анкета-аризада келтирилган маълумотларнинг ҳаққонийлигини тасдиқлайди.
1.2.  Суғурта қилдирувчининг қарздорга берган кредити гаровгача бўлган даврда қайтмаслиги ва кейичалик гаровга қуйилган махсус техника воситасига етказилиши мумкин бўлган зарар билан боғлиқ мулкий манфаатлари суғурта шартноманинг объекти хисобланади.
1.3.  Мазкур шартнома кафиллик, кафолат, гаров ва мажбурият шартномаси эмас, мазкур шартномадан келиб чиқадиган мажбуриятлар шартнома мажбуриятлари ҳисобланади.
2. СУҒУРТА ХОДИСАСИ
2.1. Мазкур шартномага асосан суғурта ходисалари деб Суғурта қилдирувчининг куйдаги зарарлари белгиланади:

2.1.1. Гаровгача бўлган даврда Қарз олувчининг Суғурта қилдирувчига Кредит шартномасида белгиланган муддатда қарзларни тўла ёки қисман қайтармаслиги хисобланади, агар бу холат куйдаги сабаблар натижасида содир этилган бўлса: 
a) Қарздор томонидан кредит тани ва унга хисобланган фоиз уч ой давомида кетма-кет кредитни қайтариш графиги бўйича  тўланмаган тақдирда; 
б) Қарздор томонидан кредит шартномаси шартлари бажарилмаслиги ёки бузилиши натижасида кредит шартномасининг муддатдан олдин суд тартибида бекор килиниши; 

в) Қарздор банкрот бўлганда, вафот этганда ва мехнатга лаёқатсизлигини йўқотганда;

г) Қарздор (юридик шахс ва ЯТТлар) фаолияти юзасидан ўтказилган мониторинг натижасида унинг тўлов қобилияти қониқарсиз эканлиги аниқланганда, кредит комиссиясининг тегишли қарори ва мониторинг хужжатлари илова қилиниб, суғурта ташкилотига тақдим қилинган тақдирда. 
2.1.2.  Қуйидагилар натижасида гаровга қўйилган махсус техника (МТ) ва унга ўрнатилган қўшимча асбоб-ускуналар шикастланганда ёки талофат кўрганида: 

· ёнғин, портлаш, яшин уруши, предметларнинг зарбаси, учар аппаратлар ва уларнинг қисмларини қулаши ва ёнғинни учириш натижалари;

· табиий офатлар - ҳалокатли табиий ҳодисалар (бўрон, дўл, жала қуйиши, қор кўчиши ва босиб қолиши, зилзила, кўчки, тошқин, сел); 

· махсус техниканинг монтаж ва демонтаж ишлари вақтида шикастланиши;

· учинчи шахсларнинг ноқонуний харакатлари, шу жумладан махсус техника ва унинг қисмларини ўғирлаш;

· махсус техникани ишлатиш жараёнида тупроқнинг чўкиши, емирилиши, агар ишлар барча хавфсизлик чораларини бажариш шарти билан олиб борилган бўлса;

· махсус техника йўл-транспорт ҳодисасига чалиниши (урилиш, ағдарилиш, бошқа транспорт воситалари билан тўқнашиши);

· махсус техникани ҳайдаб олиб қочиш, талончилик, босқинчилик.

2.2. Суғурталовчи фақат 2.1.1 и 2.1.2. бандларида белгиланган суғурта ходисалар учун жавобгардир.  

3. ИСТИСНОЛАР
3.1. Суғурталовчи Суғурта қилдирувчининг куйдаги зарарлари учун жавобгарлик олиб бормайди: Кредит шартномаси буйича жарималар ва фоизлар учун, учинчи шахсларнинг пул маблағларидан фойдаланиш учун фоизлари учун, даъволар билан боғлик ва карзларни ундириш жараёнидаги суд харажатлари учун, валютанинг курси ўзгаргандаги йукотишлар учун.

3.2.  Суғурталовчи куйдаги холатлардаги зарарлар учун жавобгар эмас:

1). Суғурта қилдирувчининг кредитдан мақсадсиз фойдаланиши, ёки кредитлаш тўғрисидаги қоида ва йуриқномаларга риоя этмаслик холатларига йўл қуйса;

2). Агар Суғурта қилдирувчи шартнома тузилиш жарёнида Суғурталовчига шартномадаги қалтисликлар даражасини белгиловчи ноаниқ ёки нотўғри маълумотларни тақдим этган бўлса;
3).  Қарз олувчига кредит бериш муддати кечиктирилса ва бу кредит кайтмаслигига асос бўлиши мумин бўлса;
4). Агар Суғурта қилдирувчи ёки Қарз олувчи томонидан ноқонуний ёки фирибгарлик харакатлари содир этилган бўлса;
5). Агар Суғурта қилдирувчи билан Қарз олувчининг орасида Кредит шартномаси юзасидан келишмовчиликлар бўлса ва бу низолар тегишли юрисдикция суди томонидан хал этилган бўлмаса;
6). Суғурта қилдирувчи хар кандай келишув ва сугурта шартномаси шартларини бузиши ёки бажара олмаслиги;

7). Агар Суғурта қилдирувчи Қарз олувчига шартномадаги белгиланган калтисликларни бири амалдалигини  била туриб, кредит берган булса;

8). Қарз олувчи иш фаолиятини юритиш учун қонун бўйича зарур бўлган барча лицензия ва рухсатларни олишни уддасидан чиқа олмаса
3.3. Суғурталовчи куйдаги холатларда суғурта товонини тўламайди:

1). мазкур суғурта шартномасини қўл қуйиш кунига Қарз олувчи ночор холатда ёки суғурта қилдирувчини олдида тўлаш муддати ўтказиб юборилган қарзга эга бўлса;

2). суғурта қилдирувчи суғурта шартномаси амалда бўлган даврда тўлаш санасини, кредит даврини, кредит лимитини ёки суғурта шартномасининг бошқа шартларини суғурталовчи билан келишмаган ҳолда ва унинг ёзма розилигисиз ўзгартирган ёки кенгайтирган бўлса.

3). суғурта  қилдирувчи   суғурта   шартномасида   келтирилган   шартларга ва муддатларга риоя қилмаса;

4). суғурта қилдирувчи кафолатларни, учинчи шахсларнинг кафиллигини ёки Қарз олувчининг Кредит шартномаси бўйича мажбуриятларини бажаришини гарови сифатида Қарз олувчидан олинган бошқа турдаги таъминотларни амалга ошириш бўйича қўйилган талабларни тегишли равишда бажармаса;

5). суғурта қилдирувчи кредит маблағларини ишлатиш мониторингини ўз вақтида  ўтказмаган бўлса ва Қарздор томонидан ўз вақтида МТни гаровга қўйилишини назорат қилмаса;

6). Суғурта қилдирувчи ўзига қарашли дебиторлик қарзларни ундириш буйича амалдаги қонунчилик асосида чоралар кўрмаган бўлса, ва бу холат кредитни қайтармасликка олиб келган бўлса;

7). кўрилган зарар Суғурта қилдирувчининг Ўзбекистон Республикасида кредитлар бериш тўғрисида қонунчилик ва меъёрий хужжатларининг шартлари ва талабларини бажармасликни натижасида содир бўлган бўлса.
3.4. Ҳодисалар қуйидагилар туфайли келиб чиққан бўлса, суғурта ҳодисалари деб ҳисобланмайди:
3.4.1. агар суғурта ҳодисаси Суғурта қилдирувчи, Наф олувчиинг қасд қилиши оқибатида юз берган бўлса, қасддан қилинган ҳаракатлар улар томонидан зарурий мудофаа ёки охирги зарурат ҳолатида содир этилиши бундан мустасно;
3.4.2. агар суғурта ходисаси Суғурта қилдирувчи, Наф олувчи ёки уларнинг ходимларининг ғайриқонуний харакатлари, ёки алкоголь ва наркотик холатдаги харакатлари натижасида содир этилган бўлса ва бу харакатлар қонунчилик асосида маъмурий хуқуқбузарлик деб аниқланса ва суғурта ходисанинг содир этилишига сабаб деб топилса;

3.4.3. агар Суғурта қилдирувчи томонидан қонунда ва меъйёрий хужжатларда ёнғинга қарши, мулкни кўриқлаш, ишларни хавфсизлигини таъминлаш ва шулар каби қоидалари бузилган бўлса, ёки шу қоидаларни бузилиши тўғрисида Суғурта қилдирувчи хабардор бўлган бўлса;
3.4.4. агар Суғурта қилдирувчи томонидан техник носоз махсус техника (ишлаб-чиқариш ва бошқа асбоб-ускуналар) ишлатилган бўлса; ёки уларга тегишли меъйёрий хужжатларда белгиланган техник ва ишлатиш шартлари бузилган бўлса; ёки етарли малакаси, рухсатномаси бўлмаган шахслар тегишли ишларни амалга оширган бўлса;

3.4.5. шартнома бўйича муҳим ўзгаришлар тўғрисида, агар бу ўзгаришлар суғурта хавфи ортишига жиддий таъсир кўрсатиши мумкин бўлса, Суғурта қилдирувчи уч кун ичида хабар бермаса, шу жумладан: махсус техникани ижарага, гаровга берилиши, бошқа мулкдорга ўтиши, ишлаб-чиқаришни тўхтаб қолиши ёки тубдан ўзгариши, махсус техникани нобут бўлиши суғурта билан қопланишидан қатъий назар ва х.к.
3.4.6. махсус техника хамда унинг алоҳида детал ва узелларини табиий ейилиб эскириши;
3.4.7. ишлаб чиқарувчи заводнинг ишлаб чиқаришдаги ёки махсус техникани тиклаш-таъмирлашдаги нуқсонлар;

3.4.8. йўлнинг қатнов қисмидаги нотекисликлар ёки унинг ёмон ҳолати, ўткир предметларни босиб ўтиш туфайли шиналарни шикастланиши, агар бу махсус техникани ҳалокати ёки шикастланишига олиб келмаса;

3.4.9. суғурталанган махсус техника ичида бўлган ҳамда унга ортилаётган ёки ундан туширалаётган мулкка етказилган ҳар қандай зарар;

3.4.10. агар сугурталанган махсус техниканинг хайдовчиси суғурта ҳодисаси жойидан яширинса ёки тиббий кўрикдан (экспертизадан) ўтишдан бош тортса; суғурталанган махсус техника суғурта ҳодисаси жойидан яширинса, лекин кейинчалик аниқланган бўлса ҳам;

3.4.11. темир йўлни кесиб ўтиш қоидаларини бузиш, светофорнинг қизил чироғига ўтиш ёки ўрнатилган йўналишга қарши харакатланиш, чарчаган ёки касал холатда махсус техникани бошкариш. Бу холатларда Суғурталовчи суғурта қопламасини тўламаслик ёки кисман тўлашга хақлидир. 

3.5.  Куйдаги зарарлар суғурта ходисаси деб хисобланмайди: махсус техникага таъмирлаш, янгилаш ва такомиллаштириш натижасида етказилган зарарлар;

3.6. Ушбу суғурта шартномаси куйидагилар натижасида юзага келган бевосита ёки билвосита зарарларни қопламайди:

- ҳар кандай ядро куролининг таъсири; хар қандай ҳарбий ҳаракатлар, фукаролар уруши ёки уларнинг окибатлари, халқ кўзғолонлари, иш ташлашлар, локаутлар, шахс ёки шахслар гуруҳи томонидан содир этилган террорчилик харакатлари, 

- ҳарбий ёки фукаролик ҳокимияти буйруғига кўра махсус техникани нобуд килиниши, хатга олиниши, реквизиция мусодара килиниши.

3.7. Куйидагилар натижасида келтирилган зарарлар суғурта билан қопланмайди: маънавий зарар, махсус техникани бозорбоп кийматини пасайиши, фаолиятдаги узилишлар; ижара тўлови тушумини йўқотиш; фойдани йўқотиш; таъмирлаш вақтида меҳмонхонада туриши, хизмат сафари хақлари; суғурта ҳодисаси келтириб чиқарган бошка билвосита зарарлар (масалан, йўкотилган фойда, жарималар ва х.к.). 

.
4. СУҒУРТА ПУЛИ ВА СУҒУРТА МУКОФОТИНИНГ МИҚДОРИ

4.1. Шартнома буйича суғурта пули 1-сонли Иловада келтирилган.

4.2. Шартнома буйича суғурта мукофоти 1-сонли Иловада келтирилган ва Суғурталовчининг хисоб рақамига ёки унинг суғурта агентига ушбу Шартномани томонлар имзолагандан сўнг 3 (уч) банк куни ичида тўланади.

5. ШАРТНОМАНИНГ КУЧГА КИРИШИ ВА АМАЛДА БЎЛИШИ
5.1. Мазкур шартнома Суғурта қилдирувчи томонидан суғурта мукофоти тўланган кун санасидан бошлаб кучга киради. Суғурта мукофоти тўланган санаси деб Суғурталовчининг ҳисоб рақамига ёки суғурта агентига суғурта мукофоти тушган куни белгиланади.

5.2. Суғурталовчининг 2.1.1. бандидаги суғурта ходисалари бўйича суғурта товонларини тўлаш мажбуриятлари суғурта мукофоти тўлангандан кейин, Полисда кўрсатилган санадан бошланади ва сотиб олинган МТни гаровга қўйилгунча кучда бўлади, лекин шартнома тузилгандан бошлаб 6 (олти) ой муддатдан ошмаган ҳолда.

 5.3. Суғурталовчининг 2.1.2. бандидаги суғурта ходисалари бўйича суғурта товонларини тўлаш мажбуриятлари сотиб олинган МТни гаровга қўйилган кунидан бошланади ва Полисда кўрсатилган санагача кучда бўлади.
5.4. Суғурта полиси - суғурта шартномаси тузилганлигини ва суғурта шартномасининг шартларига кўра Суғурталовчининг суғурта товонини тўлаш бўйича мажбуриятлари кучга кирганлигини тасдиқловчи ҳужжат. Бу хужжат суғурта мукофоти Суғурталовчига тўлангандан кейин 3 (уч) кун ичида берилади.

6. ТОМОНЛАРНИНГ ХУҚУҚ ВА МАЖБУРИЯТЛАРИ
6.1. Суғурталовчининг мажбуриятлари:

а) суғурта қилдирувчини суғурталаш шартлари билан таништириш;

б) шартномада белгиланган муддатда суғурта полисини бериш;

в) суғурта ҳодисаси содир бўлганда суғурта шартномасида кўзда тутилган муддат ва тартибда суғурта килдирувчига (наф олувчига) суғурта товонини тўлаш;
г) ўзининг профессионал иш фаолияти натижасида суғурта қилдирувчи (наф олувчи) ва уларнинг мулкий ва молиявий аҳволи ҳақидаги олган маълумотларини ошкор этмаслик;
д) шартноманинг амал қилиш даврида суғурта қилдирувчига суғурта масалалари бўйича маслахатлар бериш
6.2. Суғурталовчи куйидаги ҳукукларга эга:
а)  агар суғурта шартномани қўл қўйилгандан кейин 30 кун ичида суғурта мукофоти тўланмаса, шартномани бир томонлама бекор қилиш;
б) суғурта қилдирувчи томонидан шартнома бўйича унга юклатилган мажбуриятлар бажарилмаган ёки етарли даражада бажарилмаган бўлса ёки суғурта қилдирувчи ва қарздор орасидаги низолар суғурта қилдирувчи фойдасига хал этилмаган бўлса, суғурта товонини тўлаш бўйича рад жавобини бериш;

в) куйидаги ҳолатларда сугурталовчи суғурта товонини тўлашдан бош тортиши мумкин:

- суғурта ҳодисаси рўй берганлиги тўғрисида суғурта қилдирувчи (наф олувчи) ўз вактида суғурталовчини хабардор қилмаганида, ҳамда ушбу ҳодисани келиб чиққан натижа билан сабабий боғланишини аниқлаш учун хужжат ва маълумотларни тақдим этмаганида;

г) суғурта қалтислигини ошишига олиб келадиган ҳолатлар маълум қилинганда суғурта шартномасидаги шартларни ўзгартиришни ёки қўшимча суғурта мукофотини тўлашни талаб қилиш. Агар суғурта қилдирувчи суғурта шартномасининг шартларини ўзгартирилишига ёки кўшимча суғурта мукофотини тўлашга эътироз билдирса, суғурталовчи Ўзбекистон Республикасининг амалдаги қонунчилигида кўзда тутилган тартибда суғурта шартномасини бекор қилинишини талаб қилишга ҳакли;

д) суғурта шартномаси амалдаги вақтда МТси тўғрисида берилган маълумотларни ва унинг холатини текшириш;
е) суғурта ходисаси бўйича мустақил текшириш ўтказиш, шу жумладан ваколатли органлардан ахборотни олиш учун сўровномалар юбориш;

ж) агар суғурта ходисаси бўйича суғурта қилдирувчига нисбатан тергов ёки суд харакатлари олиб борилса, суғурта товонини тўлаш тўғрисида қарорни шу харакатлар тугагун қадар кечиктириш;    
6.3. Суғурта қилдирувчининг / Қарздорнинг мажбуриятлари:
1). Мазкур шартномада белгиланган тартиб ва муддатда суғурта мукофотини тўлаш;

2). Мазкур шартнома тузиш вақтида Суғурталовчига қалтисликлар даражаси туғрисида хаққоний маълумот бериш;

3). Суғурта шартномаси амалда бўлган даврда қалтисликлар даражаси хар қандай жиддий ўзгаришлари ва суғурта ходисаси содир бўлиш эхтомоли ортишига олиб келадиган хатарлар хақида суғурталовчига ёзма равишда хабар бериш МТсини бошқа шахсга ижарага, гаровга, лизингга бериш ёки МТнинг эгаси ўзгариши, МТни нобут бўлиши, агар бу холат суғуртага дахли бўлмаса хам;
4). Кредит шартномаси буйича мумкин бўлган зарарларни ўз хисобидан олдини олиш ва  Қарз олувчига нисбатан қўлланадиган барча тадбир, харакатларни амалга ошириш. Суғурта ходисаси содир этилганда Суғурталовчига шартномада белгиланган тартибда ва муддатларида хабар бериш ва зарарларни камайтириш учун барча чораларни кўриш;

5). Суғурталовчининг манфаатларига қарши бўлган хатти-харакатларни қилмаслик ва суғурта ходисаси содир этилганда Қарз олувчидан қолдиқ карзни ундириш буйича барча, шу жумладан суд орқали, чораларни қўриш;
6). Кредит шартноманинг шартларини тўла бажариш;

7). Кредитни тегишли даражада беришни Кредит шартноманинг шартлари асосида таъминлаш;

8). Суғурталовчига суғурта товонини тўлаш талабини қўйишдан олдин кредит буйича бошқа таъминотлар (гаров, кафиллик ва х.к.)  хисобидан қарзни қайтариш учун барча чораларни кўриш;
9). МТни техник соз холатда сақлаш ва ишлатиш; 
10). суғурта ҳодисаси рўй бериши билан Йўл харакат Қоидаларида белгиланган харакатларни амалга ошириш ва зудлик билан суғурталовчига суғурта шартномасида кўрсатилган муддат ичида суғурта товони тўлаш ҳақидаги талабни кўриб чиқиш учун барча хужжатларни тақдим этиш;
11). МТни сотиб олгандан ва суғурта қилдирувчи фойдасига гаровга қўйгандан сўнг Қарздор 3 (уч) кун ичида мазкур шартноманинг  2-сонли Иловасини тўлдирилган холатда Суғурталовчига тақдим этади ва шунинг билан мулкий суғурта объектини аниқлаб олади.
6.4. Суғурта қилдирувчи / Қарздор куйидаги хуқуқга эга:
1). Суғурталовчидан шартноманинг шартлари бўйича тушунтиришларни олишни талаб қилиш; 

2). Суғурталовчи билан келишилган ҳолда суғурта шартномаси шартларига ўзгартиришлар киритиш; 

3). суғурта шартноманинг даврида Суғурталовчидан шартнома бўйича маслахатларни олиш; 

4). суғурта полис йўқолган тақдирда, унинг дубликатини Суғурталовчидан олиш.

7. СУҒУРТА ХОДИСАСИ СОДИР ЭТИЛГАНДА ТОМОНЛАРНИНГ МАЖБУРИЯТЛАРИ

7.1. Шартноманинг 2.1.1. бандидаги ходиса бўйича, Қарз олувчи ўз қарзини тўламаган тақдирда, Суғурта қилдирувчи Кутиш давридан кейин ва фақат бошқа таъминотлардан қарзни қоплаш хуқуқидан фойдалангандан сўнг Суғурталовчига товонни тўлаш талабини қўяди. 


Суғурта товонини тўлаш талаби ёзма равишда Кутиш давридан сўнг 10 (ўн) календар кун ичида зарарни сабаблари ва миқдорини тасдиқловчи барча хужжатлари билан тақдим этилади, шу жумладан:

-  суғурта товонини тўлаш тўғрисида даъво аризаси;                                                                                                              -  Суғурта Полиси  (асл нусхаси);                                                                                                                                                                                                                                                                  -  суғурта ходисага таалуқли барча хужжатлар, айнан:

1). касса ва хисобот китоби (хусусий тадбиркорлар учун);

2). банкнинг сальдо маълумотномаси, хисоб рақамда мавжуд бўлган пуллар тўғрисида ва пуллар оқимини харакати тўғрисида банк томонидан тасдиқланган маълумотнома;

3). Қарз олувчининг розилиги бор Кредитдан қолдиқ қарз тўғрисида маълумотнома;

4). -  регресс холатига тегишли хужжатлар

7.2. Шартноманинг 2.1.2. бандидаги ходиса бўйича, Суғурта қилдирувчи (Наф олувчи) куйидагиларни бажариши керак: 


7.2.1. бу хақида зудлик билан 48 соат ичида Суғурталовчини хабардор килиши ва 5 (беш) кун ичида зарар келтирилган ҳолат ва сабаблар кўрсатилган ёзма аризани Суғурталовчига йўллаш; зудлик билан содир бўлган ҳодиса тўғрисида ваколатли органларга хабар бериш;


7.2.2. сугурта ҳодисаси рўй берганда кўрилиши мумкин бўлган зарарни бартараф этиш ёки камайтириш мақсадида оқилона ва мумкин бўлган чораларни кўриш;


7.2.3. Суғурталовчи суғурта товонни тўлаш ёки рад этиш тўғрисида қарор қабул қилгунча шикастланган махсус техникани суғурта ходиса содир бўлгандаги холатда сақлаб туриш. Суғурта қилдирувчи шикастланган махсус техникани тиклашни ва лозим бўлганда уни йўқ қилиш бўйича ишларни Суғурталовчининг ёзма розилиги асосида амалга ошириши мумкин;


7.2.4. ўз хисобидан суғурта ходиса ва кўрилган зарарларни тасдиқловчи хужжатларни тақдим этиш, шу жумладан экспертиза қилиш, тегишли мутахассисларни ва ваколатли органларни хулосаларини олиш, ходиса жойини экспертларга кўрсатиш ва х.к.;


7.2.5. Суғурталовчига суғурта товони тўлаш талабини кўйишда Суғурта қилдирувчи 30 (уттиз) кун ичида куйдаги хужжатларни такдим этади: 

Суғурта полиси (асли нусха); суғурта ходисасига таалуқли бўлган ваколатли давлат органлари томонидан берилган хулоса ва маълумотлар (Фавқулот Вазиятлар Вазирлиги, Гидрометбюро, Ёнгинга Қарши Хизмат, ИИБ, Суд, Йўл Харакати Хавфсизлиги органларидан йўл транспорт ходисасига тегишли чизма, баённома, қарор ва х.к.); суд-тиббий экспертизасидан махсус техниканинг хайдовчисини қонида алкогол ва наркотик моддалари йўқлиги тўғрисида маълумотноманинг нусхаси; махсус техниканинг техник паспорти ёки рўйхатга олинганлиги тўғрисида маълумотнома нусхаси (агар талаб қилинса); хайдовчилик гувохноманинг нусхаси (агар талаб қилинса); Суғурталовчига кўриб ўрганиб чиқиш учун шикастланган махсус техниканинг ёки унинг шикастланган қисмларининг фото, видео тасвирларини тақдим этиш; йўқотиш, бузилиш ёки шикастланиш миқдори хақида бахолаш хужжати; учинчи шахслардан олинган компенсациялар тўғрисида маълумот ва Суғурталовчи талаб қилган бошқа маълумотлар.


Агар суғурта ходиса вақтида ваколатли органларга мурожаат этиш холис иложи бўлмаса (масалан, махсус техника ишлатиш ахоли яшайдиган жойлардан узоқ бўлса), бу холатларда махаллий ички ишлар ходимлари иштирокида, гувохлар ва ходиса қатнашчилардан тушунтириш хатларни олиш ёки Суғурталовчининг вакили билан икки томонлама Акт тузишга хам йўл қўйилади.

7.3. Суғурта ходисаси яққол айон бўлса Суғурталовчи шартноманинг 7.2.5 бандида кўрсатилган хужжатларнинг тўлиқсиз хам қарор чиқаришга хақлидир.

7.4. Суғурталовчини суғурта ходиса тўғрисида хабардор этиш ва барча хужжатларни тақдим этиш бўйича харакатлар Наф олувчи ёки Гаровга қўйювчи, ёки уларнинг вакиллари томонидан  хам бажарилиши мумкин.

7.5. Ходиса бўйича барча тегишли хужжатлар тақдим этилгандан сўнг Суғурталовчи: 

· Суғурта товонни хисоблайди; 

- Мазкур Шартномада белгиланган тартиб ва муддатда суғурта товонни тўлаб беради.
8. СУҒУРТА ТОВОННИ ТЎЛАШ
8.1. Шартноманинг 2.1.1. бандидаги ходиса содир бўлса, Суғурталовчи Суғурта қилдирувчига Қарздор томонидан асосий қарзнинг қайтарилмаган қисмини тўлаб беради.

8.2. Суғурталовчининг суғурта қилдирувчи олдидаги мажбуриятларининг энг юқори хажми «кредит қайтмаслиги» қалтислиги бўйича суғурта пулига тенгдир.

8.3. Томонлар ўртасида зарар сабаблари ва ҳажми тўғрисида низолар келиб чиқса манфаатдор томон мустақил экспертиза ташкил қилиши мумкин. Экспертиза ташаббускор томон хисобидан ўтказилади.

8.4. Агар зарар қоплаш даврида бошқа суғурта шартномалар амалда бўлса ёки шу кредит бўйича бошқа таъминотлар мавжуд бўлса (кафолат, кафиллик, гаров шартномалари ва х.к.), бу холатда улар зарарни қоплашда биринчи навбатда ишлатилиши лозим. 
8.5. Агар зарар учинчи шахслар томонидан Суғурта қилдирувчига қисман қопланган бўлса, бу ҳолда Суғурталовчи қопланган суммани ҳисобга олган ҳолда суғурта товонни тўланади 
8.6. Шартноманинг 2.1.2. бандидаги ходиса содир бўлса, суғурта товони эскириш хисоби билан хақиқий зарар миқдорида, лекин суғурта пулидан ошмаган холда куйдагича тўланади:
8.7. Зарар миқдори шикастланган махсус техникани суғурта ходисагача бўлган холатигача тиклаш учун харажатлари билан белгиланади (эскиришни, амортизацияни хисобга олган холда). Зарар миқдори томонлар келишуви асосида хам белгиланиши мумкин.

8.8. Агар мазкур шартнома тузилиш кунига суғурта пули махсус техниканинг суғурта қийматидан камроқ бўлса, унда суғурта товони мутаносиб равишда тўланади. Агар суғурта шартномасида кўрсатилган махсус техниканинг суғурта пули суғурта қийматидан ортиқ бўлса, шартнома суғурта пулининг суғурта қийматидан ортиқ бўлган қисмида ўз-ўзидан ҳақиқий бўлмайди. ЎР ФКнинг 935 бандига асосан суғурта пули суғурта қийматига мутаносиблиги Суғурталовчи томонидан суғурта ходисаси содир бўлганда аниқланиши мумкин.

8.9. Агар зарар учинчи шахслар томонидан Суғурта қилдирувчига қисман қопланган бўлса, бу ҳолда Суғурталовчи қопланган суммани ҳисобга олган ҳолда суғурта товонни тўланади.

8.10. Агар зарар миқдори шартномада кўрсатилган шартсиз франшизадан ошмаса, унда Суғурталовчи товонларни тўлашдан озод этилади, агар зарар миқдори шартномада кўрсатилган шартсиз франшизадан ошиқ бўлса, унда Суғурталовчи товонларни франшизани айриб тўлайди.

8.11. Суғурта товони куйдагича тўланади:

- махсус техникани тўла яксон бўлишида – унинг шартнома тузилиш кунига бўлган суғурта пулининг миқдорида;

- махсус техникани қисман шикастланишида – тиклаш харажатлар миқдорида (суғурта пулидан ошмаган холда). 

Тиклаш харажатларига куйдагилар киради: таъмирлаш учун материаллар ва бутловчи қисмларга, таъмир ишлар учун қилинган харажатлар; Суғурта қилдирувчининг таъмирлаш ишлари учун юкларни етказиб беришга кетган харажатлари. ҚҚС фақат тўловларни тасдиқловчи хужжатлар (счет-фактура) такдим этилгандан сўнг қопланади. 

Тиклаш харажатларига куйдагилар кирмайди: суғурталанган махсус техникани яхшилаш учун қилинган харажатлар; вақтинчалик ёки кушимча таъмирлаш билан боғлиқ харажатлар; Пудратчининг бошқа харажатлари; ҚМИ суғуртаси; бошқа, ортиқча қилинган харажатлар. 

Тиклаш харажатлари эскириш хисобига  камайтирилади


8.12. Суғурталовчи томонидан Суғурта қилдирувчига тўланган хар бир тўлов мазкур шартноманинг тегишли суғурта пулини камайтиради, агар Суғурта қилдирувчи томонидан суғурта пулини тиклаш учун қўшимча суғурта мукофоти тўланмаса.

8.13. Етказилган зарар куйдаги холатларда қопланмайди:

8.13.1. Суғурта қилдирувчи Суғурталовчига суғурталанган махсу техникани қалтисликлари, суғурта ходисаси ва унинг сабаблари тўғрисида олдиндан сохта маълумотлар берган бўлса;

8.13.2. Суғурта қилдирувчи суғурта ходисасидан эҳтимол тутилган зарарни камайтириш учун  оқилона  ва   мумкин  бўлган  чорарларни кўрмаса;

8.13.3. агар Суғурталовчига шартнома бўйича муҳим ўзгаришлар тўғрисида,  агар  бу  ўзгаришлар  суғурта  хавфи  ортишига жиддий таъсир кўрсатиши  мумкин  бўлса, уч кун ичида хабар берилмаса. Суғурта  хавфи   ортишига  сабаб  бўладиган ҳолатлар тўғрисида хабардор қилинган суғурталовчи суғурта  шартномасининг  шартларини ўзгартиришни  ёки хавф ортишига мутаносиб равишда қўшимча суғурта мукофоти тўлашни талаб қилишга ҳақли, ёки бунга Суғурта қилдирувчи розилиги бўлмаса - шартномани тўхтатишга хақли;

8.13.4. Суғурта қилдирувчи Суғурталовчига суғурта ходисани ўрганиб чиқишда ва зарарларнинг миқдорини аниқлашда тусқинлик қилса;

8.13.5. мазкур шартномада белгиланган тартиб ва муддатларда Суғурталовчига суғурта ходисаси содир этилганлиги тўғрисида хабар берилмаса ёки ходисани кўриб чиқиш учун тегишли хужжатлар тақдим этилмаса;

8.13.6. махсус техниканинг хайдовчиси (оператори) темир йўлни кесиб ўтиш қоидаларини бузса, светофорнинг қизил чироғига юрса ёки ўрнатилган йўналишга қарши харакатланса, чарчаган ёки касал холатда махсус техникани бошкарса. Бу холатларда Суғурталовчи суғурта қопламани тўламаслик ёки кисман тўлашга хақлидир

8.13.7. агар  Суғурта  қилдирувчи  (Наф  олувчи) Суғурталовчи  томонидан қопланган  зарар  учун  жавобгар  шахсга  нисбатан  ўзининг талаб қилиш ҳуқуқидан воз кечса ёки бу ҳуқуқни амалга ошириш Суғурта  қилдирувчининг (Наф олувчининг) айби билан мумкин бўлмаган бўлса, Суғурталовчи  суғурта товонини  тўлиқ ёки  унинг  тегишли  қисмини тўлашдан озод қилинади ва товоннинг  ортиқча тўланган суммасини қайтаришни талаб қилишга ҳақлидир;

8.13.8. Ўзбекистон Республикасининг қонунчилиги ва Қоидаларда назарда тутилган бошқа холатларда.

8.14. Ҳодисанинг сабаблари ва холатларини кўрсатувчи хамда зарарнинг миқдорини аниқловчи ҳужжатларни олгандан сўнг Суғурталовчи суғурта ҳодисасини тан олиш ҳақида 15 (ўн беш) банк кун ичида қарор чиқаради. Суғурталовчи суғурта ходисасини тан олса, суғурта товонини миқдорини белгилайди ва тегишли суғурта ходисаси тўғрисидаги Актни Суғурта қилдирувчига тақдим этади. Суғурта ҳодисаси тўғрисидаги Актга барча томонлар қўл қўйгандан сўнг 10 (ўн) банк куни ичида Суғурталовчи суғурта товонини Суғурта қидирувчига ёки унинг ёзма кўрсатмасига биноан Қарздорга тўлайди.
Суғурталовчининг суғурта товонини еки суғурта пулини тўлашни рад этиш тўғрисидаги қарори суғурта қилдирувчига (наф  олувчига) улар суғурта товонини ёки суғурта пулини тўлашни сўраб мурожаат этганларидан кейин ўн беш кундан кечиктирмай хабар қилиниши ва рад этиш сабабларининг асослантирилган далил-исботларини ўз ичига олган бўлиши лозим. 

9. СУҒУРТА ШАРТНОМАСИНИ ТУГАТИЛИШИ ВА БЕКОР ҚИЛИНИШИ
9.1. Суғурта шартномаси куйидаги холларда тугайди:

1). Суғурталовчи томонидан суғурта мажбуриятлари тўла бажарилса;
2). белгиланган муддатида суғурта мукофоти тўланмаса;

3). суғурта шартномасини тузган юридик шахс - Суғурта килдирувчи фаолияти тугаганда;

4). Суғурта қилдирувчини қайта ташкил етишда, агар Суғурталовчи ушбу Шартнома бўйича Суғурта қилдирувчининг ҳуқуқ ва мажбуриятларини Суғурта қилдирувчининг меросхўрига ўтказишга рози бўлмаса;

5). Ўзбекистон Республикасининг қонунчилигида белгиланган бошқа холатларда.

9.2. Томонлардан бирининг ёзма аризасига кўра суғурта шартномаси муддатидан илгари бекор қилиниши мумкин. Шартномани бекор қилмоқчи томон ариза билан бошқа томонларга камида ўттиз кун аввал мурожаат этиши лозим.

9.3. Агар Суғурталовчининг суғурта шартномаси шартларини бажармаганлиги сабабли Суғурта қилдирувчи шартномадан муддатидан илгари воз кечганда у тўлаган суғурта мукофотлари унга тўла қайтарилади.
9.4. Суғурта  шартномаси,  агар  у  кучга  кирганидан  кейин  суғурта ҳодисаси юз бериши эҳтимоли йўқолган ва суғурта хавфининг мавжуд  бўлиши суғурта  ҳодисасидан  бошқа  ҳолатлар  бўйича  тугаган  бўлса,  тузилган муддати  келишидан  олдин  бекор  бўлади. Бу холатда Суғурталовчи шартноманинг тугамаган даври учун суғурта мукофотини ундан иш юритиш харажатларини ушлаб қолиб Суғурта қилдирувчига қайтариб беради. 

9.5. Агар суғурта шартномани қўл қўйилгандан кейин 30 кун ичида суғурта мукофоти тўланмаса, шартнома кучга кирмаган бўлиб, бекор қилиниши мумкин.
9.6. Суғурта мукофоти шартномада белгиланган муддатларда тўла ёки қисман тўланмаслиги “шартномани жиддий бўзилиши” хисобланади ва ЎзР “Хўжалик субъектларининг шартнома-хуқуқий базаси тўғрисида” Қонуннинг 15-бандига асосан Суғурталовчи томонидан шартномани бекор қилишга олиб келади.

10. РЕГРЕСС ХУҚУҚЛАРИ
10.1. Суғурта товонини олган суғурта қилдирувчи  ўзидан суғурталовчига ўтган суғурта ходисаси учун жавобгар шахсдан талаб қилиш хуқуқини амалга ошириш учун зарур бўлган барча хужжатларни суғурталовчига бериши хамда талаб қилиш хуқуқини амалга ошириши учун барча чораларни кўриши керак
11. ФОРС – МАЖОР

11.1. Форс - мажор холатида томонлар суғурта шартномаси бўйича ўзларига олган мажбуриятларини қисман ёки тўлик бажармаганликлари учун жавобгар бўлмайдилар.

11.2. Суғурга шартномасини бажарилишига бевосита таъсир этган фавқулотда, олдини олиб бўлмайдиган ва ушбу шароитда кўзда тутилмаган табиат ходисалари (зилзила, ер ости каватларининг силжиши, бўронлар, қургоқчилик ва сугурта шартномасида кўзда тутилмаган бошка табиий офатлар) ёки ижтимоий-иқтисодий холатлар (харбий харакатлар, иш ташлашлар, давлатлараро ва давлат идораларининг чекловчи ва тақиқловчи чоралари, шунингдек хукумат қарорлари ва хоказолар) форс-мажор холатига киради.
11.3. Форс - мажор холатлари бошланганда ва тугаганда бу хақида томонлар бир-бирларини езма равишда хабардор қиладилар. Агар форс - мажор холатлари бошланса, томонларнинг мажбуриятларини бажариш муддати форс-мажор давом этган муддатгача узайтирилади. 
12. НИЗОЛАРНИ КЎРИБ ЧИКИШ ТАРТИБИ

12.1. Суғурга шартномасидан келиб чиқадиган барча низо ва келишмовчиликлар музокаралар
йўли билан хал қилинади. Келишувга эришилмаган холда эса, низо ва келишмовчиликлар Ўзбекистон
Республикасининг қонунчилигида кўзда тутилган тартибда хал этилади.
13. БОШҚА ШАРТЛАР
13.1. Мазкур Шартномага ўзгартиришлар ва қўшимчалар барча шартнома қатнашчиларининг розилиги билан ёзма равишда киритилиши мумкин.
13.2. Томонларнинг мазкур Шартномада баён қилинмаган ўзаро муносабатлари Ўзбекистон Республикасининг қонунчилигига мувофиқ тартибга солинади. 
13.3. Мазкур Шартнома имзолангандан сўнг Суғурталовчи белгиланган суғурта мукофоти тўланишини талаб қилиш хуқуқига эга бўлади, ва ўз вақтида тўланмаган ёки кечиктирилган холларда хар бир кечиктирилган кунига тўланадиган суммадан 0,2%, жаъми 50% дан ошмаган жарима белгилашга хақлидир. Суғурта қилдирувчи ўз навбатида, унга тегишли бўлган суғурта қопламаси тўланиши кечиктирилган холларда хар бир кечиктирилган кунига тўланадиган суммадан 0,2%, жаъми 50% дан ошмаган жарима белгилашга хақлидир.
14. ТОМОНЛАРНИНГ  ЮРИДИК МАНЗИЛЛАРИ, БАНК РЕКВИЗИТЛАРИ ВА ИМЗОЛАРИ:
Суғурталовчи:



Суғурта қилдирувчи:


Карз олувчи:
	АЖ «TEMIRYO’L-SUG’URTA»

_____________ вилояти филиали 

Манзил:

 х/р 
Банк: 

МФО:  

Тел: 207-19-05
	______________________________

Манзил: 
х/р 
МФО: 
Тел: 
	_________________________
Манзил:

х/р 
Банк
МФО:             , ИНН:

Тел: 

	Директор               
                 
	Рахбар                
	Рахбар

	_________________________

имзо          м.у.
	_________________________

имзо          м.у.
	_________________________

имзо          м.у.


FN-ST-HB-uz № ___________- сонли 
Шартномага Полис
 Кредитга сотиб олинаётган махсус техника воситаларининг суғуртаси 

«___» ________ 20___й.

«TEMIRYO’L–SUG’URTA» Акциядорлик жамияти суғурта компанияси 20__ йил «___» ____________ FN-ST-HB-uz № ______________________-сонли Шартномага асосан ________________________ нинг  манфаатларига _____-сонли Кредит шартномаси бўйича тижорат ва мулкий қалтисликларидан химоясини тақдим этади.

	Суғурта ходисаси
	1. Гаровгача бўлган даврда “кредит қайтмаслиги” 

2. Гаровга куйилган МТни нобут бўлиши ёки шикастланиши, куйдаги сабалар натижасида:

- ёнғин, портлаш, яшин уруши, предметларнинг зарбаси, учар аппаратлар ва уларнинг қисмларини қулаши ва ёнғинни учириш натижалари;

- табиий офатлар - ҳалокатли табиий ҳодисалар (бўрон, дўл, жала қуйиши, қор кўчиши ва босиб қолиши, зилзила, кўчки, тошқин, сел); 

махсус техниканинг монтаж ва демонтаж ишлари вақтида шикастланиши;

- учинчи шахсларнинг ноқонуний харакатлари, шу жумладан махсус техника ва унинг қисмларини ўғирлаш; махсус техникани ишлатиш жараёнида тупроқнинг чўкиши, емирилиши, агар ишлар барча хавфсизлик чораларини бажариш шарти билан олиб борилган бўлса; махсус техника йўл-транспорт ҳодисасига чалиниши (урилиш, ағдарилиш, бошқа транспорт воситалари билан тўқнашиши); махсус техникани ҳайдаб олиб қочиш, талончилик, босқинчилик.

	Қарздор
	

	Махсус техниканинг (МТ) номи, русуми
	Шартноманинг 2-сонли Иловасига асосан

	МТнинг суғурта қиймати
	_________________ сум

	Кредит суммаси
	_________________ сум

	Суғурта пули 
	_________________ сум

	Суғурта мукофоти
	_________________ сум

	Франшиза (шартсиз)
	__ %   суғурта пулидан

	Полис амал қилиш муддати
	Соат 00 "___" _______ 20___й. дан соат 24-00 "___" _________ 20___ й.гача, шу жумладан «кредит қайтмаслигидан» - МТни гаровга қўйилгунга қадар

	«TEMIRYO’L-SUG’URTA» АЖ нинг "___" _______          _ 20___-йилдаги FN-ST-HB-uz № _____________- сонли Шартнома буйича мажбуриятлари 20___й. «___» ___________дан  кучга киради ва  20___й. «___» ________гача амал қилади фақат суғурта мукофоти шартнома буйича тўланган бўлса.

	АЖ «TEMIRYO’L-SUG’URTA» 

номидан ____________________

вилояти филиали Директори 

                                                                   __________________         ___________________
                                                                             Имзо, м.у.                        Ф.И.О.

